Oppsummering trafikksikringsdag Rubbestadneset skule
04.06.21 gjennomførte Rubbestadneset skule trafikksikringsdag i samarbeid med Veidekke, Landmark maskin, ergo-/fysioterapi og administrative i kommunen.  
Trafikksikringsdagen vart gjennomført frå kl 9-11 i strålande vårver. Småtrinna (1.-4. klasse) var innom til saman fire postar, med 20 minutt per post. Mellomtrinna (5.-7. klasse) var innom tre postar, med 30-40 minutt på kvar post. Lærarane følgde klassane rundt, medan lærarar eller andre ressurspersonar på postane leia gruppene gjennom oppgåvene. 
Eit trinn gjennomførte i tillegg ei vandring i nærmiljøet på ettermiddagen. 
Aktivitetar/postar på trafikksikringsdagen
[image: ]Lastebil med opplæring om dødsone 
Ettersom det blir bygd eit stort teknologisenter i Rubbestadneset i 2021-22, er det mykje anleggstrafikk i nærområdet til skulen. Veidekke er hovudentreprenør og Landmark maskin har anleggstrafikk i området. Dei samarbeidde derfor med kommunen med eit opplegg der dei stilte med lastebil på skuleplassen og rådgivar for folkehelse og frivilligheit hadde laga eit opplegg for å gjera elevane medvetne om blindsone og bremselengde.
Etter ein kort introduksjon stilte elevane seg opp i oppteikna felt der dei først tippa bremselengda for lastebilen dersom den køyrer i 50 km/t. Me hadde sett opp kjegler som illustrerte ulike lengder. Opplegget som fungerte best var at borna sprang til den kjegla dei trudde viste rett bremselengde (raud kjegle). 
Vidare stilte elevane seg i oppmerka felt og det vart tekne bilete frå forkant og frå innsida av bilen. I etterkant av trafikksikringsdagen fekk alle elevane utdelt bileta frå sin klasse (vedlegg 1). Til slutt fekk elevane utforska området rundt bilen, stille spørsmål til sjåføren og høyre nokre ekte lastebiltut. Elevane syns det var veldig moro å få komma så tett på ein stor lastebil og mange ytra ønskje om å bli lastebilsjåfør når dei vart vaksne. 
1.-4. klasse hadde 20 minutt på denne posten, medan 5.-7. klasse hadde denne posten integrert i quiz-post på 30 minutt. 
Quiz
Det vart laga quizar tilpassa småtrinn og mellomtrinn. 
For småtrinnet kopierte me opp fire ulike trafikkskilt. Dei blei hengt opp ute i skogen, på eit avgrensa område. Samtidig var desse avbilda på eit felles ark. Elevane blei delt i grupper. Dei gjekk så rundt i lag og skulle merka av kvar gong dei fann eit skilt som var på arket dei hadde med seg. 
For mellomtrinnet inkluderte quizen desse spørsmåla: 
1. Kven skal du ringe dersom det skjer ei ulykke i trafikken? 
2. Korleis går du på vegen når det ikkje er fortau?
3. Kva side av vegen skal du sykle på? 
4. Korleis skal du krysse vegen når det ikkje er fotgjengarfelt? 
5. Kva for ein farge skal personen på trafikklyset ha når ein skal krysse vegen?
6. Kva betyr det når eit trafikklys lyser gult?
7. Kva må du ha på deg i mørkret for å bli sett av andre i trafikken? 
8. Kva er det viktigaste ekstrautstyret du må ha til sykkelen? 
9. Kva trur de bremselengda er for bilane/maskina du har sett på i dag?
10. Kva betyr de desse skilta?

Dans (1.-4.-klasse)
Elevane lærte ein trafikksikringsdans med utgangspunkt i Trygg trafikk sine ressursar: https://youtu.be/0NHudib6D60 

[image: ]Syn og høyrsle i trafikken (5.-7. klasse)
Fysioterapeut Kathrine Hopen og ergoterapeut Britt Mari Farestveit gjennomførte eit todelt opplegg. 
Elevane fekk fyrst utlevert eit ark der dei reflekterte over bruk av syn og høyrsle i trafikken. 
[image: Et bilde som inneholder utendørs, bilvei, gress, tre

Automatisk generert beskrivelse]Deretter prøvde elevane ut ei løype med mellom anna øyreproppar og vernebriller med prikkar/stripar som reduserte synsfeltet. Dei prøvde også utan og avslutta med ei drøfting på om de merka forskjellen og knyta det opp til kvardagen deira med til dømes mobiltelefon og hovudtelefonar i trafikken.








Nærmiljøkartlegging 
Vandring i nærmiljøet med 1.—4. klasse
1.-4. klasse gjennomførte eit opplegg der dei gikk i nærmiljøet rundt skulen. Det har vore ein utfordring at mange elevar går tvers over parkeringsplassen i staden for å nytte fortau og gangvegar. Gruppene gjekk derfor ei rute omkring skula, der dei såg på konsekvensane av gangmønster.
Klasseromsopplegg med 5.-7.klasse
5.-7. klasse gjennomførte eit trinnvist klasseromsopplegg for å kartleggja snarvegar og farlege punkt i trafikken. Opplegget tok utgangspunkt i den nasjonale rettleiaren for «Barnetråkk». Opplegget vart så tilpassa dei lokale forholda ved Rubbestadneset skule. Skulen hadde jobba med kart som konsept i forkant, noko som var ein fordel særleg for dei yngste deltakarane.  
Elevane fekk eit kart per bord og spørsmål dei skulle svara på.  På kartet markerte dermed elevane (snar)vegar dei nytta og farlege punkt. Det var omtrent to stk per kart. Det er og anbefalinga i den nasjonale rettleiaren til «Barnetråkk». Dette reduserte noko av etterarbeidet vårt samanlikna med om kvar elev skulle ha kvart sitt kart. Dei var noko ulikt engasjerte, som er naturleg, så då kan det vere like greitt å vere fleire om eit kart. 
Vandring med 6.-klasse
[image: ]16 elevar frå sjetteklasse, to kontaktlærarar og samfunnsplanleggjar deltok på ei vandring i nærområdet til skulen for å utdjupa kartlegginga som vart gjort i klasserommet. Aldersmessig var det ei god gruppe å engasjere, medan gruppa med fordel kunne ha vore noko mindre. 
Formålet med si slik vandring var å få med innspel som ikkje ville kome fram i eit klasserom. Det fungerte svært bra. Me hadde med eit par kart og blyantar i tilfelle ein ville notere noko. Samfunnsplanleggjar kartla ruta via GPS-funksjonen i ein treningsapp. 
Me fekk ikkje noko ny informasjon på karta me hadde med, men det var heller ikkje hovudformålet. Me fekk fleire supplerande og viktige innspel, døme: 
· Langs ruta låg ein barnehage kor mange av elevane (og vaksne) hadde søsken, naboar eller andre ungar dei kjente. Dei blei ståande og prate med nokon av dei, og barnehagebarna syns tydelegvis det var spennande og moro med store barn «på besøk». Barnehagen er eit svært godt døme på noko som kan gjere ein gangveg betydeleg meir triveleg/trygg enn om vegen tilfeldigvis hadde liggje nokre meter unna barnehagen.
· Fleire av elevane blei svært opptekne av støvande løvetann. Døme på at grøntområder, gjerne «viltvoksane ugras», og naturkvalitetar som gjer ein gangveg attraktiv.
· Eit par av elevane synte oss ein sti gjennom ein skogsområde som fleire av dei andre ikkje kjente til i det heile teke (stien var også døme på «inherited place making», det var kunnskap overført frå bestemor, til mor til elev).
· Ved Rubbestadneset bedehus var det ei som sa «Dette er bedehuset vårt». Samfunnsplanleggjar spurte «Så her går du eller familien din på aktivitetar?» «Nei, aldri», svara ho. På spørsmål om kvifor ho likevel kalla det bedehuset vårt, var svaret at det «Er no på ein måte vårt likevel, det ligg her for alle». Kanskje er dette døme på at to ulike nivå/typar av stadtilhørsle og identitet? Eleven føler seg knytt til bedehuset men identifiserer seg ikkje nødvendigvis med det? Svært spennande moment, relevant for samfunnsutviklingsarbeid, ungdom og identitet, utvikling av arbeidsplassar, attraktive senter etc. Dei kunne vidare fortelje at bedehuset arrangerte aktivitetar for ungdom men hadde slitt med hærverk og uro i det siste.  
· Langs Rubbvegen var det nokon som fortalte «Forresten, her på den plenen plar me ha piknik. Det synes me er koseleg». Viktig informasjon med omsyn på sosiale møteplassar, faktisk bruk av grønt/friområder (viss det i det heile teke er det). 

[image: Et bilde som inneholder himmel, bilvei, utendørs, tre

Automatisk generert beskrivelse][image: Et bilde som inneholder utendørs, tre, gress, bakke

Automatisk generert beskrivelse][image: Et bilde som inneholder tre, utendørs, gress, bakke

Automatisk generert beskrivelse][image: Et bilde som inneholder utendørs, person, himmel, bakke

Automatisk generert beskrivelse][image: Et bilde som inneholder tre, utendørs, plante, skog

Automatisk generert beskrivelse][image: Et bilde som inneholder person, utendørs, bakke, grønnsak

Automatisk generert beskrivelse]

Medieomtale
Bømlo-nytt hadde både nettsak (https://www.bomlo-nytt.no/nyhende/kartla-dei-uoffisielle-vegane/) og heilsides siste-side sak om trafikksikringsdagen (09.06.21): 

[image: ]
Vurdering og læringspunkt
· I forkant av trafikksikringsdagen vart det gjennomført to planleggingsmøte, samt førebuingar knytt til dei ulike postane der rektor og avdelingsleiar frå Rubbestadneset skule og rådgivar for folkehelse og frivilligheit deltok. 
· Tusen takk til alle på Rubbestadneset skule som stilte skuletimane på føremiddagen til disposisjon, stod for praktisk koordinering og lærarar som følgde klassane. Ein stor takk også til Veidekke og Landmark maskin som stilte med lastebil, sjåfør og prosjektleiar, samt samfunnsplanleggjar, rådgivar for kultur og idrett, ergo- og fysioterapeut som planlagde og gjennomførte ulike postar og kommunikasjonssjef som tok bilete frå dagen. 
· Me har søkt om midlar frå Vestland fylke til trafikksikringsaktivitetar som dekkjer kostnadane ved dagen. Samla kostnad for dagen var 688,80 kr. Dette dekka is (407,80), øyreproppar og briller (281,-). I tillegg vart det delt ut diplomar, utskrift av bilete som illustrerte blindsone, profilartiklar (handlenett) og refleksar (sponsa av Bremnes seashore). 
· Det var berekna litt mykje tid på kvar av postane, slik at det vart utfordrande å samle elevane når ein skulle vidare til neste post. Me kunne derfor med fordel ha delt ut is eller frukt midtvegs i opplegget, i staden for etterpå. 
· Det var positivt å ha alderstilpassa postar. Sjetteklasse var ein fin aldersgruppe for vandringa, gruppa på 16 elevar var i største laget, men samstundes ga gruppestorleiken eit mangfald i gruppa.


Bømlo, juli 2021
Lene Borgen Waage
Rådgivar for folkehelse og frivilligheit

Vedlegg: Klassevise bilete som illustrerer blindsone
1. klasse

2. klasse

3. klasse

4. klasse

5. klasse

6. klasse

7. klasse

Kartla dei uoffisielle vegane
o





image14.png




image15.png




image16.png




image17.png




image18.png




image19.png




image20.png




